
TABIIY GAZNING OLTINGUGURTLI 
QO‘SHIMCHALARINING FIZIK-KIMYOVIY 
XOSSALARINI TADQIQ QILISH

Annotatsiya: Ushbu maqolada yuqori yuklanishda va og‘ir sharoitlarda ekspluatatsiya qilinuvchi kompressorlarning 
energiya quvvatini va ekspluatatsiya davriyligini oshirish haqida ma’lumotlar keltirilgan. Shu bilan birga, kompressorlarda 
foydalanuvchi moylarning sifatiga va fizik-kimyoviy xususiyatlarini oʻzgarishiga uglevodorod tarkibining ta’siri borasida olib 
borilgan ilmiy-tatqiqot ishlarini natijalari keltirilgan.

Kalit soʻzlar: kompressor moylari, sintetik moylar, qoʻndirma, uglevodorod tarkib, oksidlanish, moylash, bosim, polikon-
densatsiya, havo kislorodi, qovushqoqlik indeksi, qovushqoqlik-harorat xossasi.
Abstract: This article provides information on increasing the energy capacity and operating cycle of compressors 
operating under high load and severe conditions. At the same time, the results of scientific research work on the effect of 
hydrocarbon content on the quality and changes in the physical and chemical properties of the oils used in compressors 
are presented.

Key words: compressor oils, synthetic oils, oil, hydrocarbon content, oxidation, lubrication, pressure, polycondensation, 
air oxygen, viscosity index, viscosity-temperature property.
Аннотация: В данной статье представлена информация по увеличению энергоемкости и рабочего цикла компрес-
соров, работающих в условиях повышенной нагрузки и тяжелых условиях. При этом представлены результаты 
научно-исследовательских работ по влиянию содержания углеводородов на качество и изменение физико-хими-
ческих свойств масел, используемых в компрессорах.

Ключевые слова: компрессорные масла, синтетические масла, масло, содержание углеводородов, окисление, 
смазка, давление, поликонденсация, кислород воздуха, индекс вязкости, вязкостно-температурные свойства.

K I R I S H
Koʻpgina tabiiy gaz konlarida gazning tarkibida oltingugurt birikmalari va karbonat angidrit gazi boʻlib, ular 

nordon gazlar, deb ataladi. Oltingugurt birikmasi gazni qayta ishlash jarayonida katalizatorlarni buzadi, yon-
ganda CO2 va CO3 oksidlari paydo boʻladi. Bular atmosfera havosiga chiqarilganda insoniyat va atrof muhit 
uchun xavflidir. Vodorod sulfid va karbonat angidrit CO2 gaz suv mavjud boʻlgan muhitda poʻlat quvurlarda, 
quvur uzatmaning jihozlarida, komperessor mashinalarida korroziyani hosil qiladi. Ular mavjud boʻlganda 
gidratlanish tezlashadi. Oltingugurt komponentlari mavjud boʻlganda iste’molga beriladigan gazning tarkibiga 
yuqori talablar qoʻyiladi. Hozirgi vaqtda vodorod sulfid ning H2S tabiiy gazda ruxsat etilgan miqdori 5,7 mg/

Muxtor Jamolovich Maxmudov 
BuxMTI “Neftni qayta ishlash texnologiyasi” 
kafedrasi professori, k.f.d..

m3, umumiy oltingugurt 50 mg/m3 dan yuqori emas, karbonat angidirit CO2 gazining miqdori esa 2 % dan koʻp 
emas. Tabiiy gazning oltingugurtli komponentlari, birinchi navbatda, H2S oltingugurt ishlab chiqarish uchun 
asosiy xom ashyo hisoblanadi.

Gazni oltingugurtdan tozalik darajasi 99,9 %ni tashkil qiladi. Hozirgi qoʻllaniladigan “Shoʻrtanneftgaz” 
MChJ va Muborak gazni qayta ishlash zavodlarida yangi texnologiyalar asosida oltingugurtni ishlab chiqarish 
va atmosfera bosimini tozaligini ta’minlash ishlari olib borilmoqda.

M A V Z U G A  O I D  A D A B I Y O T L A R  S H A R H I
Mahalliy olimlardan A. Muxtorov, M. Tursunov, U. Karimov, B. Raxmatov, D. Ismoilov, X. Usmonovlarning 

oʻz ilmiy ishlarini tabiiy gazning oltingugurtli qoʻshimchalari va ularning fizik-kimyoviy xossalari tadqiq etishga 
bag‘ishlashgan. Muxtorov A. oʻz asarida: “Tabiiy gazning tarkibidagi oltingugurtli qoʻshimchalar asosiy 
ifloslantiruvchi omillar qatoriga kiradi. Ular gazning yonish jarayoniga va atrof-muhitga salbiy ta’sir koʻrsatadi. 
Oltingugurtli birikmalarni gazdan ajratib olish jarayonida ularning adsorbsiya xususiyatlari muhim ahamiyat 
kasb etadi”, – deydi.

Xorijlik Gonzalez R., Fernandez M., Kim H., Park S., Jones A., Smith B. kabi olimlar tabiiy gazning oltin-
gugurtli qoʻshimchalarining fizik-kimyoviy xossalarini tadqiq qilishgan. Gonzalez R. ushbu mavzu doirasi tabiiy 
gazdan oltingugurt birikmalarini olib tashlash, undan xavfsiz foydalanish va tashishni ta’minlashning muhim 
bosqichidir. Yuqori samaradorlikka erishish uchun kimyoviy assimilyatsiya qilish, yangi materiallar yordamida 
adsorbsiya va membranani ajratish kabi usullarni qoʻllash lozimligini ta’kidlagan.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qoʻllaniladigan usul-

lardan foydalanildi. Tabiiy gazning oltingugurtli qoʻshimchalarini fizik-kimyoviy xossalarini oʻrganishda umumiy-
likdan individuallikka va aksincha tartibda deduksion yoki induksion usullardan foydalanish samara bersa, 
abstrakt-mantiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu 
ilmiy tadqiqot usullaridan, xususan, kuzatish, umumlashtirish, guruhlash, taqqoslash, tahlil qilishda esa sintez 
va tahlil usullarini keng foydalanildi.

T A H L I L  V A  N A T I J A L A R
Bizga ma’lumki, tabiiy gaz tarkibida asosiy komponent hisoblangan uglevodorodlardan tashqari bir qator 

oltingugurt saqlagan birikmalar ham mavjud boʻladi. Ayni paytda tarkibida vodorod sulfid saqlagan tabiiy gaz 
iste’mol gazining salmoqli qismini tashkil etadi. Bunda gaz tarkibida H2S ning miqdori birning bir nechta ulush-
laridan bir necha oʻnli foizlariga qadar boʻlishi mumkin. Bunday gazlar iste’molchiga yetkazilishidan oldin uning 
H2S zaharligini va korrozion faolligi sabab tozalanadi. Bundan tashqari H2S gazni tozalashdagi turli kimyoviy 
reaksiyalar katalizatorlar zahari boʻlib hisoblanadi.

Vodorod sulfidning H2S ning insonga ta’siri uning konsentratsiyasiga bog‘liq boʻladi (1-jadval) [1]

Jadval-1. Vodorod sulfid H2S gazining insonga ta’siri
H2S ning hajmiy ulushi % Fiziologik ta’siri

 0,13 Hidni sezishning minimal darajasi
 1 Aniq hid
 

 10
8 soat davomida inson salbiy oqibatlarsiz zaharlanishi mumkin boʻlgan 
maksimal konsentratsiya

 100 3-5 minut yoʻtal, koʻz va tomoq achishishi, hid hid bilishning yoʻqolishi
 500 15 minutda nafas olish toʻxtaydi

 1000 Bir zumda hushdan ketadi. O‘lim

Vodorod sulfid suvda erishi natijasida hosil qiladigan kislotasi metallarning kimyoviy va elektrokimyoviy kor-
roziyasini keltirib chiqaradi. Tabiiy gaz tarkibidagi vodorod sulfid “gaz” oltingugurt olish uchun asosiy xomashyo 
sifatida ham ma’lum.

Gaz tarkibida vodorod sulfiddan tashqari boshqa oltingugurtli komponent (merkaptan, COS, CS2) lar 
ham uchrashi mumkin. Bu gazlar qurilma korroziyasi, katalizatorning zaharlanishi kabilarga sabab boʻladi. 
Yonganda ular SO2 ni hosil qiladi. Gazlar tarkibidagi oltingugurt birikmalarining fizik-kimyoviy xossalari  
2-jadvalda keltirilgan [2].

2-jadval

Koʻrsatkichlar H2S COS CS2 CH3SH C2H5SH SO2

Molekulyar massasi 34,08 60,07 76,13 48,1 62,13 64,06

Suyuqlanish harorati, OC -85,6 -138,9 -112 -123 -147,9 -75,5

Qaynash harorati ,OC -60,4 -50,3 46,2 6 35 -10

Kritik harorati, OC 100 102 279 197 226 157,8

Siqilishning kritik 
koeffitsiyenti 0,284 0,26 0,293 0,268 0,274 0,268

Gaz bug‘ining bosimi, 
Pa: A 16,104 143,686 159,844 161,909 16,077 167,68

 B 1768,69 530,22 2690,85 2338,38 2497,23 2302,35

 C -26,06 -13,15 -31,62 -34,44 -41,77 -35,97

3-jadvalda vodorod sulfid gazining turli haroratlarda suvdagi eruvchanlik koʻrsatkichlari keltirilgan: [3] 

3-jadval

Harorat, oC Eruvchanlik,
g / 100 g H2O

Harorat, oC Eruvchanlik,
g / 100 g H2O

0 0,7066 40 0,2361

5 0,6001 45 0,2110

10 0,5112 50 0,1883

15 0,4411 60 0,1480

20 0,3846 70 0,1101

25 0,3375 80 0,0765

30 0,2983 90 0,041

35 0,2661 100 0,040

Vodorod sulfidning 100 OC dan yuqoriroq haroratdagi suvda eruvchanligi 4-jadvalda keltirilgan 

4-jadval

Harorat, oC Eruvchanlik, 
g / 100 g H2O

Harorat, oC Eruvchanlik, 
g / 100 g H2O

Harorat, oC Eruvchanlik,
 g / 100 g H2O

126 0,057 175 0,139 300 0,190

141 0,067 202 0,160 350 0,189

150 0,088 233 0,177 400 0,171

158 0,117 273 0,179 440 0,098

Vodorod sulfid gazining oʻz-oʻzidan alangalanish harorati 2900C, uning havo bilan aralashmasining port-
lash chegarasi 4,3 dan 45,5% gachani, yonish issiqligi esa 6070 kkal/m3 ni tashkil etadi Suvda erish issiqligi 
4500 kkal/mol, suvli eritmada dissotsiatsiyalanish konstantasi 18oC K1=9,18*10, K2=1,2*10-15 ga teng.

Gazlar aralashmasi tarkibidan H2S ni selektiv ajratishda past haroratli absorbsiya uchun toluol qoʻllanilishi 
mumkin.

Endi tabiiy gazlar tarkibida uchraydigan CS2 va COS gazlarinng ba’zi fizik-kimyoviy xossalari bilan tanishib 
chiqsak [3].

5-jadval
Gaz
CS2

Molekulyar massa 76,14

Kritik konstantalari: a) harorat
b) bosim 

273,05
72,87

Qaynash harorati, 0C (1atm) 46,25

Suyuqlanish harorati, 0C 111,9

Oddiy moddalardan hosil boʻlish issiqligi (25 0C), kal/mol 3440

Yonish issiqligi, kal/mol 265800

O‘z-oʻzidan alangalanish harorati, 0C 105-156

suvda eruvchanligi: harorat, 0C
eruvchanlik

0 5 10 15 20 25 30 35 40

2,04 1,99 1,94 1,87 1,79 1,69 1,55 1,37 1,11
COS

Molekulyar massa 60,07

Kritik konstantalar: a) harorat, oC
 b) bosim, atm 

105
58

Qaynash harorati, 0C (1atm) -50,3

Suyuqlanish harorati, 0C -138

Oddiy moddalardan, hosil boʻlish issiqligi (250C), kkal/mol 34,07

suvda eruvchanligi: 
harorat, 0C
b) eruvchanlik, sm3/sm3

1,333

0 5 10 15 20 25 30

1,333 1,056 0,836 0,677 0,561 0,468 0,468
 

Gazni tarkibidan tozalash jarayonida CS2 karbonsulfidning ishtirok etishi mumkin boʻlgan reaksiyalar va 
ularning turli haroratlardagi muvozanat konstantalari quyidagicha:

COS gazining havo bilan aralashmasining portlash chegarasi 11,9 - 28,5 % lar oralig‘ida tashkil etadi.

Jarayonda COS qatnashishi mumkin boʻlgan kimyoviy reaksiyalar, ularning turli haroratlardagi muvozanat 
konstantalari quyidagicha koʻrinishga ega boʻladi:

Nordon gazlar tarkibida uchraydigan merkaptanlar, asosan, alkantiollar oilasiga mansub birikmalardir. 
Ulardan muhim vakillari va ularga tegishli ba’zi parametrlar 6-jadvalda keltiriladi [4]:

 6-jadval

Modda Formula Tsuyuql., oC Tqayn., oC

metantiol CH4S -123,02 5,95

etantiol C2H6S -147,9 35,0

propantiol-1 C3H8S -113,06 67,6

propantiol-2 C3H8S -30,54 52,56

butantiol-1 C4H10S -115,67 98,46

2-metilpropantiol-1 C4H10S - 88,72

butantiol-2 C4H10S -140,2 84,98

pentantiol-2 C4H10S -75,7 126,64

Ba’zi tiollarning suvda va ishqorda 20-30 oC haroratlar oralig‘idagi eruvchanligi keyingi 7-jadvalda keltiriladi 
[5]:

7-Jadval

Merkaptan nomi
Eruvchanlik, g/l

Suvda 1 N li NaOH da

metantiol 23,3 yuqori

etantiol 6,76 yuqori

propantiol-1 1,96 yuqori

butantiol-1 0,57 yuqori

pentantiol-1 0,164 328,0

geksantiol-1 0,047 94,0

geptantiol-1 0,013 27,6

Jadvaldagi kattaliklar merkaptanlar molekulyar massasining ortib borishi tartibida ularning suvda va ish-
qorda eruvchanligi kamayib borishini kuzatishimiz mumkin. 

X U L O S A  V A  T A K L I F L A R
Tabiiy gazning tarkibidagi oltingugurtli qoʻshimchalar (masalan, vodorod sulfid (H₂S) va oltingugurt dioksid 

(SO₂)) gazning sifatiga, atrof-muhitga va inson salomatligiga sezilarli darajada ta’sir koʻrsatadi. Ushbu qoʻshim-
chalar gazning yonish jarayonida zararli mahsulotlar hosil qiladi, bu esa havoning ifloslanishiga va ekologik 
muammolarga olib keladi. Shuningdek, oltingugurtli qoʻshimchalar korroziya jarayonlarini tezlashtiradi, bu esa 
gaz transporti va saqlash infratuzilmasiga zarar yetkazadi. 

Xulosa oʻrnida shuni aytish mumkinki, tabiiy gaz tarkibidan nordon gazlar, merkaptanlarni tozalash jara-
yonini bu gazlarning tabiatini, fizik-kimyoviy xossalarini bilmay turib amalga oshirish imkonsiz. Shu nuqtayi 
nazardan tabiiy gazlar tarkibida uchraydigan qoʻshimcha gazlarni oʻrganish muhim ilmiy va amaliy ahamiyatga 
egadir.

1. Экспресс информация ВНИИЭ газпрома. Сер, Транспорт, переработка и использование газа в зарубежных 

странах. – М.: 1988. – № 12. –14 с.

1964. –280 с.

